
Roberto Vidal Bolaño 

 

 

Santiago de Compostela, 31 de xullo de 1950 -  11 de setembro de 2002 

A figura de Vidal Bolaño hai que  concibila como un ente creador e interpretativo das artes escénicas. 

A súa vocación inicial de director de cine, en certo modo truncada nos seus comezos, lévao a 

enrolarse no teatro e esta circunstancia no seu labor de autor, creador, intérprete e director de cine 

e teatro vén supoñer o impulso que o teatro galego necesitaba para acadar a súa madurez e como 

tal, a súa profesionalización.  

Durante a súa andadura participa en mesas redondas como moderador e relator e forma parte de 

comisións que elaboran estudos  e estatutos para o teatro galego. Escribe obras para ser 

representadas en galego, exerce a crítica teatral e cinematográfica e recibe galardóns pola maioría 

dos seus escritos e interpretacións. 

Roberto Vidal realiza estudos na Escola de Graduados Sociais de Galicia da Universidade de Santiago 

de Compostela e inicia a súa actividade artística e literaria co grupo de cine Lupa, do que é 

cofundador e no  que exerce de axudante de dirección e xefe de produción en cinco das 

curtametraxes realizadas  por este colectivo que dirixe  Euloxio Ruibal. Ademais,  é membro fundador 

da compañía de teatro Obradoiro, de curta vida. Nela intervén por primeira vez como axudante de 

dirección na posta en escena de La Tuta y la Ramoneta do autor Lorenzo Villalonga. 

En 1974 participa na formación do grupo teatral 

Antroido para o que compón a obra Laudamuco, Señor 

de ningures, coa que, en palabras do autor, o grupo 

άŀŎŎŜŘŜ á profesionalidadeέΦ  

En 1977 a editorial Pico Sacro publícaa con Ledainas 

pola morte do Meco, obra que vai representar o grupo 

As traíñas de Cariño.  

Ademais, Antroido representa outras obras da autoría 

de Vidal Bolaño nas que este traballa como actor. É así 

como en 1979 estrea Xaxara, Peituda, Paniogas , 

Tarela, o Rapaz e o Cachamón ou como trocar en rato 

pequeno ao meirande xigantón, que recibe mención 

honorífica na III edición do Premio de Teatro Infantil 

Galego O Facho. Esta situación repítese  dous anos 

máis tarde, na V edición, coa  obra Ruada das papas e 

o unto. En 1982 o grupo escenifica Toupourroutou da 

lúa e do sol e en 1983 Romance dos figos de ouro,  

representación da que podemos  seguir o rastro nas 

programacións dos anos seguintes. Debemos destacar  

o importante monólogo Caprice de dieux  en 1985. 

 

A difusión teatral leva ó grupo a poñer en escena  

obras de outros autores, nas que Vidal Bolaño ten o 

seu papel. En 1975 representa a Xan o 

Panteira na obra de Blanco Amor, Amor e 

crimes de Xan o Panteira. En 1985 interpreta, 

e igualmente dirixe, a versión que el fai da 

obra de Méndez  Ferrín, Percival.  

Paralelamente xorde nel a idea de crear un grupo filial de Antroido,  ó que denomina  Obradoiro de 

aprendizaxe teatral Antroido e que está  dirixido a actores noveis que entre outras experiencias levan 

a escena, en 1980, Memorias de mortos e ausentes, conseguindo unha  mención de honra na VI 

edición do premio Abrente de Ribadavia. 

A finais dos anos 70 forma a cooperativa teatral galega Teatro do Estaribel para a que en 1978-79 

elabora xunto ós seus compañeiros as bases para crear un teatro estable galego.  

En 1980 a compañía  representa en San Domingos de Bonaval de Santiago, baixo a dirección de 

Eduardo Alonso, Bailadela da morte ditosa premio Abrente do mesmo ano que se publicaría  en 

1992. 

En 1984 o Centro dramático Galego (CDG) estrea a súa obra  Agasallo de sombras, a primeira obra 

representada integramente en galego polo CDG e pola que Gustavo Luca de Tena define a Roberto 

ŎƻƳƻ άŜƭ ǇǊƛƳŜǊ ŘǊŀƳŀǘǳǊƎƻ ƎŀƭƭŜƎƻέΦ 

 

 

En 1988 participa como actor e deseñador de iluminación de 

Espectros, un espectáculo baseado en obras de Otero 

Pedrayo, autor que influiría moito na súa concepción teatral. 

En 1989, cando Damián Villalaín ostenta a dirección do CDG, Vidal Bolaño pon en escena de xeito 

innovador,  xunto a John Eastmann e en colaboración co grupo de teatro Chévere  do que este é 

director, a obra Salomé de Oscar Wilde. 

Esta colaboración co CDG lévao a firmar un convenio denominadƻ ά/ŀƳƛƷƻǎ ǘŜŀǘǊŀƛǎέ ŎƻƴǎƛŘŜǊŀŘƻ xa 

histórico, con FITEI, siglas que engloban á  compañía de teatro de Braga e teatro do Noroeste de 

Viana do Castelo. Con isto búscase a interconexión cultural  entre Galicia e Portugal a través das 

compañías de teatro. Para este proxecto escribe Mar revolto sobre o secuestro de pasaxeiros do 

transatlántico Santa María, no que se protesta contra as 

ditaduras de Salazar e Franco.  

En 1999  Manuel Guede como  director do CDG encárgalle 

dirixir a obra de Daniel  Cortezón, Xelmírez ou a gloria de 

Compostela, que se  representa durante todo o verán  na 

Igrexa da Universidade de Santiago. Esta colaboración co 

CDG, que perdura ata o seu pasamento, ben como autor (A 

burla do galo),  como actor ou como director, levan o seu 

labor escenográfico ó seu punto álxido, sobresaíndo a posta 

en escena de  Rosalía de Otero Pedrayo que se estrea no ano 

2001 no Teatro Principal de Santiago. 

 

 

 

 

Durante este tempo as súas obras son representadas por 

diversos grupos teatrais. En 1988 a Compañía UVEGA Teatro 

interpreta en Verín Cochos, cunha proposta arriscada sobre o 

tema da emigración. 

 

 

 

 

 

En 1992 funda con Belén Quintáns o grupo ά¢ŜŀǘǊƻ ŘŜ 

AǉǳƝέ co que pon en escena o máis sobresaínte da súa 

produción: en 1993 é actor en Días sen gloria que dirixe 

Quico Cadaval; en 1995 actúa en A opera de a patacón, 

adaptación súa do texto de Brech, dentro da 

programación dos circuítos culturais da Consellería de 

Cultura da Xunta de Galicia; en 1996 actúa en O 

Desengaño do Prioiro e en 1998 dirixe a que está 

considerada a súa obra máis perfecta, Rastros, na  casa 

da Cultura de Vilagarcía de Arousa  en colaboración co 

IGAEM e, finalmente, é tamén con Teatro de Aquí con 



                                                                                              MUSEO DE PONTEVEDRA. Difusión 

 

|  

quen  participa na que será  a súa última dirección Animaliños. 

Foi membro do xurado da V edición do premio Abrente de Teatro Galego e moderador e relator en 

diversas mesas de teatro. É por iso que participa co seǳ ŜǎǘǳŘƻ άO Movimento teatral galego. 

hǊƝȄŜƴŜǎΣ ŜǾƻƭǳŎƛƽƴ Ŝ ǎƛǘǳŀŎƛƽƴ ŀŎǘǳŀƭέΣ ƴŀ L aƻǎǘǊŀ ŘŜ ǘŜŀǘǊƻ ǇƻǇǳƭŀǊ ŘŜ ±ƛƎƻΤ άO actor de teatro en 

DŀƭƛŎƛŀέΣ ƴŀ ± aƻǎǘǊŀ ŘŜ ¢ŜŀǘǊƻ DŀƭŜƎƻ ŘŜ wƛōŀŘŀǾƛŀΤ άMetodos Creativos dos grupos de teatro 

ƎŀƭŜƎƻǎέ, na II Mostra do Teatro-Galego da /ƻǊǳƷŀΣ ά!ƭǘŜǊƴŀǘƛǾŀǎ ǇŀǊŀ ǳƴ ǘŜŀǘǊƻ ǇǊƻŦŜǎƛƻƴŀƭ ƎŀƭŜƎƻέ,  

nas I Xornadas de Cultura Gallega sobre as perspectivas do teatro actual.  

Roberto Vidal recibiu do teatro, xa en vida, o recoñecemento que este lle debía. Foi galardoado en 

numerosas ocasións como dramaturgo, actor, director e incluso iluminador  teatral (para o que usa o 

pseudónimo de Julia Brens). Recolle o  premio 

Abrente en 1976 por Laudamuco, señor de ningures;  

consigue mencións honoríficas no III Concurso de 

teatro infantil O Facho por A Xaxara, Peituda, 

Paniogas,  Tárelo e o Cachamón, ou como trocar en 

rato pequecho ao meirande xigantón;  e no V 

Concurso por Ruada das papas e do unto. Obtén 

outra mención de honra no VI Concurso Abrente de 

1978 por Memorias de mortos e ausentes. É Premio 

Abrente 1980 por Bailadela da norte ditosa que 

estreou o Equipo Estaribel do que formou parte 

Antroido entre 1980 e 1981. En 1984 consigue a 

medalla de ouro Ciudad de Valladolid ó mellor texto 

teatral de autor vivo por Percival, peza baseada en 

textos de Mendez Ferrín. En 1991 gaña o premio 

Cunqueiro por Saxo Tenor.  


